
“Long-Term Care Functional Screen” Yog Dab Tsi Thiab Muab Nws Siv LI Cas? 
What is the “Long-Term Care Functional Screen” and How Is It Used? 

 

 
Long-term care functional screen yog dab tsi? 
Cov neeg khiav dej num siv daim functional screen los txiav txim seb koj puas tsim nyog tau txais 
Wisconsin cov kev pab cuam mus sij hawm ntev (Long Term Care programs). Nws muab siv los mus qhia 
kom paub seb koj puas xav tau kev pab rau tej dej num (activities) koj niaj hnub ua hauv koj lub neej, 
thiab yog koj xav tau ne yuav yog txij li cas.   
 
Yam dej num (activities) dab tsi uas daim cuab yeej siv (tool) no yuav muab tau los qhia kom paub txog? 
Daim long-term care functional screen yuav xyuas txog ntau yam dej num uas koj ua txhua hnub, xws li 
da dej, hnav ris tsho, siv tsev dej, mus kev, thiab noj mov. Nws tseem xyuas txog tej yam uas koj ua tau 
thiab tej yam koj ua tsis tau rau koj tus kheej, xws li npaj zaub mov noj, tswj koj tej tshuaj, tswj koj cov 
nyiaj txiag, thiab siv xov tooj. Tsis tas li no xwb, daim screen tseem muaj ib co lus nug koj txog koj tus 
cwj pwm, lub cev kev mob nkeeg, tej hauj lwm ntsig txog kev mob (medically-oriented tasks), tsheb 
thauj mus los, thiab mus ua hauj lwm. Tseem yuav muab kom tau lwm yam thiab xws li kev mob hlwb 
thiab quav yeeb tshuaj dej cawv, thiab lwm yam teeb meem uas yuav muaj kev cuam tshuam rau cov kev 
pab koj. 
 
Yuav muab tej lus kuv qhia coj mus siv mus li cas? 
Daim functional screen muaj ntau lub hom phiaj. Ua ntej tshaj, daim functional screen yog tsim los 
muab kev txiav txim rau cov kev pab cuam mus sij hawm ntev (long-term care) rau cov neeg laus thiab 
cov muaj mob xiam oob qhab rau lub cev los yog cov puas hlwb. Qhov no tseem ceeb heev, vim hais tias 
daim functional screen yuav muab siv los mus pab txiav txim seb cov kev pab uas koj yuav tsum tau 
ntawd puas yuav tsim nyog tau nyob hauv qhov kev pab cuam mus sij hawm ntev (long-term care). Daim 
long-term care functional screen tseem yuav nrog xam peev nyiaj yuav siv txhua lub hlis uas muab rau 
cov xaiv los nyob hauv qhov IRIS.   
 
Leej twg yog tus tswj daim screen? 
Tsuas yog cov neeg ua hauj lwm uas paub cov hauj lwm zoo thiab tau kawm tiav thiab xeem dhau tau 
ntawv pov thawj lawm thiaj tswj tau daim screen no xwb. 
 
Puas yuav muab kuv cov lus ceev tseg kom zoo tsis pub nthuav tawm? 
Muab.  Cov lus teev rau hauv daim screen los yog teb rau lub sij hawm muab kev tshuaj ntsuam yuav 
muab ceev tseg koom zoo tsis pub nthuav tawm rau lwm tus paub.   
 
Kuv puas yuav tsum muaj daim long-term care functional screen? 
Qhov siv daim functional screen yog nyob ntawm siab yeem xwb, tiam sis yuav tsum tau siv thiaj li yuav 
muaj npe zwm rau Wisconsin qhov kev pab cuam mus sij hawm ntev (long-term care) vim hais tias yuav 
tau siv daim screen no los ntsuam xyuas seb koj puas tsim nyog tau txais kev pab. 

Yog kuv tsis nyiam raws li cov lus tau los ntawm daim screen los, kuv yuav ua tau li cas? 
Yog koj ntseeg tau tias muaj qhov yuam kev nyob rau qhov kev txiav txim txog koj kev ua dej num tau 
mus los (functional eligibility determination), koj muaj txoj cai hais kom rov sib hais dua. Thaum ua 
daim functional screen tiav lawm, koj lub ADRC yuav qhia rau koj paub txog tus txheej txheem ua ntawv 
tsis txaus siab seb yuav ua li cas.  


